
sialapaku karitaruamacici

tam marumukuaku tumaluluva sikuraraua miararuma taruamacicia
karitahlana, kuhlaisai mupapiahlicuaku tumalulavy, ucani pakaritukahla
taruamacicia mamisaka, kuucani tahlana Hla’aluana, tumaturu mamua
tahlana Sumukuhlu, kuhlaisai tamucuaku uapapapalu kurarau taruamacicia
kani’ina. ta’iaraisaka kuucani tuahlu siusuaturua kari Hla’alua hla vunguka,
Hla’alua tuahla mamua pautuahlangi kari Sumukuhlu hla vunguka.

ulavaisa miungucua arisataruamaciciana, kumitaku rahluacu kuakiti
laulaswvae mamaini Hla’alua hla maru mamua hlamuna pautuhlangia lavlavvu
mamaini Sumukuhlu, rianeamu hliangahli tukehle miararuma, tekuhla
ariatakurana mucukuhlu, tuahla maru nani tarucucuvungu, apususuacuamu
amaimaini taraana, macu angahla taraanahlamu ia, lukuhlu tareana, ucani
avakulahlaku ia, maci tarisia makuavau ia, tarisi tatakuhluka sikuatitipaisa,
tumimahla sitarisia, maci mutuahlukicualu ia taisa piracaucaua, kuhlaisai
maniki pasaulaula’s ahla umaiapu arupapiavala uka’a
pacalicalihli. pasaulusu laulawva umiiapa kalase uumu uuru tam
hliasasangaru.

miungucu siautulua ari, ihlaisa asasangaraku ta’iaraisaka, mura

rumamuvuvulunga kumita apaihlipihla sasaruana, maruamu sala’ a
arupatiakili umiavavahlira masaks, micalivi tihlivi riana apaihli ihla sala’a,
pakita ihlaku mavacangu vuvulunga, ulavaisa miungucuamu hlasali,
hliparana ahlama kiariari, maniki maravuvulungacu ia, apumia
hlikisucacania pakiaturuana, pahlumiamia sasaruanana rumahlas, rumiaku
atahlungu sapi hlicaliva nanina, ausia tacacurunaku puaili

salia. taruamacicia kani’i mahlutaisacuaku, pautuhlangimana kari hla
vungukaisa Sumukuhlu, hla mataingalua asasangara ia, taraanahlamu lukuhlu
atwahluamu kicualungahlana, kani’i mavacangua pahluailiana, kuaku asapu

miungu ariari.

